КОМИ РЕСПУБЛИКАСА ВÖР КОМИТЕТЛÖН
ТШÖКТÖД

Коми Республикаса вöр комитетлöн да Коми Республикаса вöр комитетлöн нуöдöм улын Коми Республикаса государственнöй учреждениеяслöн, кутшöмъясöс  уполномочитöма нуöдны Коми Республика мутасын вöръяс пöжарысь видзан государственнöй дöзьöр, чина йöз лыддьöг вынсьöдöм йылысь

 Россия Федерацияса вöр кодекслöн 97 статья, «Вöръяс пöжарысь видзан государственнöй дöзьöр нуöдöм йылысь положение вынсьöдöм йылысь» Россия Федерацияса Правительстволöн 2010 во моз тöлысь 3 лунся 595 №-а шуöм, Коми Республикаса Юралысьлöн 2009 во лöддза-номъя тöлысь 25 лунся 63 №-а Индöдöн вынсьöдöм Коми Республикаса вöр комитет йылысь положение серти

тшöкта:

1. Вынсьöдны Коми Республикаса вöр комитетлысь да Коми Республикаса вöр комитетлöн нуöдöм улын Коми Республикаса государственнöй учреждениеяслысь, кутшöмъясöс  уполномочитöма нуöдны Коми Республика мутасын вöръяс пöжарысь видзан государственнöй дöзьöр, чина йöз лыддьöг содтöдын индöм серти.
 
Юрнуöдысь                                                                                А.Н.Мариев

Сыктывкар
2010 вося йирым тöлысь 14 лун
734 №


Вынсьöдöма
Коми Республикаса вöр комитетлöн
2010 во йирым тöлысь 14 лунся 734 №-а
тшöктöдöн
(содтöд)

Коми Республикаса вöр комитетлöн да Коми Республикаса вöр комитетлöн нуöдöм улын Коми Республикаса государственнöй учреждениеяслöн, кутшöмъясöс  уполномочитöма нуöдны Коми Республика мутасын вöръяс пöжарысь видзан государственнöй дöзьöр, чина йöз лыддьöг

1. Коми Республика мутасын вöръяс пöжарысь видзан государственнöй дöзьöр нуöдны уполномочитöм Коми Республикаса вöр комитетлöн чина йöзöн лоöны:
1) Коми Республикалöн вöр комитетса юрнуöдысь – Вöръяс пöжарысь видзан дöзьöр нуöдöм кузя Коми Республикаса медыджыд государственнöй инспектор;
2) Коми Республикалöн вöр комитетса юрнуöдысьöс вежысьяс – Вöръяс пöжарысь видзан дöзьöр нуöдöм кузя Коми Республикаса медыджыд государственнöй инстекторöс вежысьяс;
3) Коми Республикаса вöр комитетлöн юкöнъясса начальникъяс, юкöнъясса начальникъясöс вежысьяс, гражданскöй служба чинлöн шöр да ичöт группа юкöнъясса Коми Республикаса государственнöй гражданскöй служащöйяс, кодъяс уджалöны вöръясöн вöдитчöм, на бöрся государствосянь контроль, дöзьöр нуöдöм, найöс видзöм да дорйöм, рöдмöдöм юкöнын, - Вöръяс пöжарысь видзан дöзьöр кузя Коми Республикаса государственнöй инспекторъяс.
2. Коми Республика мутасын вöръяс пöжарысь видзан государственнöй дöзьöр нуöдны уполномочитöм Коми Республикаса вöр комитетлöн нуöдöм улын Коми Республикаса государственнöй учреждениеяслöн чина йöзöн лоöны:
1) медыджыд лесничöй (вöр видзöм кузя медыджыд государственнöй инспектор) – лесничествоса юрнуöдысь;
2) лесничöй (вöр видзöм кузя старшöй государственнöй инспектор) – медыджыд лесничöйöс – лесничествоса юрнуöдысьöс вежысь;
3) лесничöй (вöр видзöм кузя старшöй государственнöй инспектор) – участкöвöй лесничествоса юрнуöдысь;
4) вöр видзöм кузя государственнöй инспектор – лесничöйöс –участкöвöй лесничествоса юрнуöдысьöс вежысь;
5) вöр видзöм кузя государственнöй инспектор;
6) инженер-лесопатолог;
7) вöр выльмöдöм кузя инженер;
8) вöрöн вöдитчöм кузя инженер;
9) вöр видзöм да дорйöм кузя инженер;
10) вöр мастер (вöр видзöм кузя участкöвöй государственнöй инспектор).
Тайö пунктын индöм чина йöз лоöны вöръяс пöжарысь видзöм кузя Коми Республикаса государственнöй инспекторъясöн.



Вуджöдiс Кузнецова Н.А., 2 884 пас

